
SAYYOHLIK YO‘NALISHLARIGA TASHRIF 
BUYURUVCHILAR UCHUN AQLLI 

TEXNOLOGIYALARNING AHAMIYATI
Тo‘xtayeva Xurshida Farhodovna

Turizmni rivojlantirish ilmiy-tadqiqot instituti tayanch doktoranti

Annotatsiya: Smart (aqlli) turizm - bu global miqyosda sayyohlik yonalishlarining tobora ortib borayotgan 
ishonchini	tasvirlash	uchun	qo‘llaniladigan	yangi	tushuncha.	Hozirgi	kunda	turistik	yoʻnalishlarni	aqlli	bosh-
qarish kontsepsiyasi ustuvor vazifaga aylanmoqda. Tadqiqotimizning maqsadi aqlli texnologiyalarning turist 
sifatida tashrif buyuruvchilarga ijobiy tajribasini shakllantirishga ta’sirini tahlil qilish va iste’molchilar xulq-at-
vorining jihatlarini faol va aks ettiruvchi bosqich sifatida ko‘rib chiqishdir. Tadqiqotda ilgari surilgan g‘oya 
asosida aqlli texnologiyalarning har bir aqlli manzillarga tashrif buyuruvchilar (iste’molchilar) tajribasini shak-
llantirishga	ta’siri	koʻrib	chiqilgan.	

Kalit so‘zlar: smart-turizm, turizm, aholi, farovonlik, sayohat, iste’mol, talab, taklif, rivojlanish, iqtisodiyot. 

Abstract:	Smart	(aqlli)	tourism	is	a	new	concept	used	on	a	global	scale	to	describe	the	growing	confidence	
of	 tourism.	Nowy	kunda	turystik	yoʻnılılını	çıkılı	kontsepsiyasi	 ıyyyış	vazıfıga	aylalığın.	The	purpose	of	our	
research is to analyze the impact of smart technologies on the formation of positive experiences of visitors as 
tourists, and to analyze the behavioral aspects of consumers as a part of action and feedback. The research 
was based on the idea of   a smart technology.

Key words: smart-tourism, tourism, aholi, afdollyk, saiogat, iste'mol, talab, taklif, ryvoylanish, ichtisodiiot.

Аннотация:	Умный	 (aqlli)	 туризм	 -	bu	global	miqyosdasayyohlik	yonalishlarining	 tobora	ortib	borayotgan	
ishonchini	tasvirlash	uchun	qoʻllaniladigan	yangi	tushuncha.	Хозирги	кунда	туристик	йоналишларни	аклли	
бошкариш	концепции	устувор	вазифага	айланмокда.	Tadqiqotimizning	maqsadi	aqlli	technologiyalarning	
туристический	 сифатида	 ташриф	 байурувчиларга	 иджобий	 таджрибасини	 шакллантиришга	 та’си-
рини	тахлил	килиш	ва	исте’молчилар	хулк-атворининг	джихатларини	фаол	ва	акш	эттирувчи	боскич	
сифатида	кориб	чикишдир.	Tadqiqotda	ilgari	surilgan	gʻoya	asosida	aqlli	 technologiyalarning	har	bir	aqlli	
manzillarga	tashrif	buyuruvchilar	(iste’molchilar)	tajribasini	shakllantirishga	ta’siri	koʻrib	chiqilgan.

Ключевые	слова:	смарт-туризм,	туризм,	ахоли,	фаровонлик,	саиогат,	есте'мол,	талаб,	таклиф,	ривой-
ланиш,	ичтисодиот.

К I R I S H
Aqlli turizm sayohatni tashkil qilishda istiqbolli va innovatsion yondashuvni taqdim etadi, bu 

ularni yanada qulay, xavfsiz va ekologik jihatdan barqaror qiladi. Bu nafaqat sayyohlarga sayohatdan 
koproq zavq olishga yordam beradi, balki tabiat va madaniy me’rosni saqlashga yordam beradi. 
Kelajakda aqlli turizm, shubhasiz, bizning hayotimizning ajralmas qismi va ko‘plab sayyohlar uchun 
kundalik amaliyotga aylanadi.

O‘zbekistonda aqlli turizmni joriy etish zamonaviy texnologiyalarni madaniy me’ros va atrof-
muhitni muhofaza qilish bilan uyg‘unlashtirishi mumkin, bu esa turizm sohasini rivojlantirishga hamda 
tashrif buyuruvchilar uchun qulaylik va xavfsizlikni ta’minlashga yordam beradi.

Mamlakatimizdagi aqlli turizmni turistik tajribani yaxshilash, xizmat korsatish darajasini oshirish 
va mamlakat turizm sohasida ekologik barqarorlikka erishish uchun zamonaviy axborot texnologi-
yalari va innovatsiyalardan foydalanishni o‘z ichiga olgan kompleks yondashuv sifatida ilmiy jihatdan 
tushuntirish mumkin.

Texnologik taraqqiyot sharoitida aqlli manzil deb ataladigan turistik manzillar yaratildi. Bu man-
zillar sayyohlarga zavqlanishning yangi usulini boshdan kechirishga yordam beradigan yangi manzil 
turi	sifatida	ko‘riladigan	bo‘ldi.	Sayyohlarga	unutilmas	tashriflarni	boshdan	kechirishlari	uchun	aqlli	
yo‘nalishlarni va hissiyotlarni birgalikda yaratish imkoniyatlarini taqdim etish muhimdir. Bugungi 
sayyohlar boradigan manzillarida hayratda qolishni istaydilar va nima qilish kerakligi, nimani ziyorat 
qilish va aqlli vositalar yordamida joyni qanday izlash haqida xabardor bo‘lishni xohlashadi.

Xozirgi kunda sayyohlar uchun sayyohlik obyektlari, madaniy tadbirlar, transport infratuzilmasi va 
boshqa xizmatlar to‘g‘risidagi ma’lumotlarga kirishini ta’minlash uchun mobil ilovalar, raqamli platfor-
malar, interaktiv internet-resurslar va elektron bron qilish tizimlari kabi zamonaviy AKT(Axborot-kom-
munikatsiya texnologiyalari)ni joriy etish juda muhimdim. Turizmda AKTni rivojlantirish maqsadida 
turizm, axborot texnologiyalari va barqaror rivojlanish bo‘yicha ilmiy tadqiqotlar doirasida olimlarning 
ilmiy-nazariy yondashuvlarini tahlil qilish ahamiyatlidir. O‘zbekistonda aqlli texnologiyalardan foydal-
angan holda turizm sohasini yanada rivojlantirish mamlakatimizda turizm sohasida amalga oshirilishi 
lozim bo‘lgan strategiyalar va tavsiyalar ishlab chiqishga imkon beradi.

M A V Z U G A  O I D  A D A B I Y O T L A R  T A H L I L I
Mintaqaning ijtimoiy-iqtisodiy rivojlanishi umumiy yondashuv natijasidir, bu asosan turizmning 

holati bilan belgilanadigan natija sifatida ishlaydi. Turistlarning xarajatlari mahalliy byudjetga katta 
miqdorda tushumlarni ta’minlaydi. Mintaqa aholisi daromadlarini jamg‘aradi, ish haqi shaklida, ijara 
shaklida	va	o‘z	ehtiyojlarini	qondirishga	sarflaydi,	bu	mahalliy	tovarlar	va	ko‘rsatilgan	xizmatlar	hajmini	
ortishiga olib kelib, iqtisodiy faoliyatning o‘sishiga ham katta hissa qo‘shadi. Bu o‘z navbatida turistik 
oqimning o‘sishiga olib keladi va mehnat resurslariga bo‘lgan ehtiyoj nafaqat turizm sohasida, balki 
iqtisodiyotning tegishli tarmoqlarida ham mahalliy mehnat resurslari bandligini oshirishni taminlaydi. 
Turizmda samarali bandlikni kengaytirish natijasida ayollar va yoshlar bandligi ta’minlanadi. Turizm 
barqaror rivojlanishiga mintaqaning ijtimoiy-madaniy xususiyatlariga ijobiy ta’sir korsatadi, chunki u 
tabiatni muhofaza qilishga ham yordam beradi (Abdo, 2020) [1].

Turizm dunyo iqtisodiyoti va ko‘plab mamlakatlarning milliy iqtisodiyoti uchun iqtisodiy faoliyat-
ning eng muhim sohasiga aylandi. Bundan tashqari, turizm faoliyati va sanoati mehmondo‘stligida 
turizmni boshqarish uchun qaror qabul qilishning ahamiyati axborot to‘plash, uzatish va axborotni 
qayta ishlash jarayonlariga bevosita bog‘liq bo‘lib qoldi (Yin va Zhu, 2021) [2].

Turistik biznesni axborot bilan qo‘llab-quvvatlash, turistik faoliyat va uni qayta ishlashga mo‘ljal-
langan ixtisoslashtirilgan axborot texnologiyalari to‘g‘risidagi ma’lumotlar bazasining samarali ish-
lashini ta’minlaydigan turistik to‘plam shakllantirishni taqoza etmoqda. Raqamli iqtisodiyot sharoitida 
turizm noyob biznes turi bo‘lib, sohadagi eng muhim manba xizmat ko‘rsatish sifati, xizmat turlarining 
ko‘pligi, ma’lumot almashish jarayoni va iste’molning ko‘rsatkichlari yordamida shakllanadi. Bu ma‘lu-
motlarni boshqarish usullaridan biri aqlli turizm hisoblanadi.

Smart tushunchasi quyidagilar uchun ishlatiladi, jamiyatdagi va faoliyatning ko‘plab sohalaridagi 
zamonaviy	jarayonlarning	avtomatlashuvi	tavsiflarida.	So‘nggi	paytlarda	u	aqlli	turizm	deb	nomlangan	
sayyohlik sohasiga ham qo‘llanilmoqda. Endi bu tushunchalarni bog‘lash zarurati paydo bo‘ldi va 
axborot-kommunikatsiya texnologiyalari bilan turizmni shakllantirish, birinchi navbatda, sayyohning 
xatti-harakatlaridagi o‘zgarishlar tufayli yuzaga kelgan. Biroq, shuni takidlash kerakki, smart turizm 
kontseptual mavzu darajasida ishlab chiqilmagan. Smart tushunchasi yangi sifat, ikki yoki undan ortiq 
tarkibiy qismlarning va raqamlashtirish jarayonlarining birlashtirganda, ulardan biri texnologik yan-
gilik sifatida shakllanishidir. Tadqiqotchilarning takidlashicha, “Smart” so‘zi asoslangan texnologik, 
iqtisodiy	va	ijtimoiy	voqealarni	tavsiflaydi	va	u	IT	texnologiyalariga	asoslangan	muayyan	ma’lumotlar	
bazalari, ulanish va ma’lumot almashishning yangi usullariga asoslanadi (Gretzel, Sigala and etc., 
2015) [3].

Aqlli turizm fenomeni turizm deb talqin qilinishi mumkin, unda doimiy va raqamli texnologiya 
elementlardan muntazam foydalanish sayyoh uchun qo‘shimcha sayohat qiymatini yaratishga olib 

keladi. Ushbu ta’rifga e’tibor qaratadigan bo‘lsak qo‘shimcha qiymatga ega bo‘lish uchun sayyoh 
turistik xizmatlarda aqlli texnologiyalardan foydalanib kerakki manzillarni yoki xizmatlarni topa oladi, 
marketing nuqtai nazaridan, bu aqlli turizmning asosiy afzalligi hisoblanadi [4].

Sun’iy intellekt katta ma’lumotlar, 5G va boshqa texnologiyalarning rivojlanishi bilan aqlli 
sayyohlik attraktsionlarini (STA) dunyoda keng tarqalishiga sabab bo‘ldi. Shu bilan birga, STA xizmat 
ko‘rsatishda texnologiyalardan foydalangan holda amalga oshiriladi. Sayyohlarning qoniqishi STA 
sifat menejmentining asosiy jihati bo‘lib xizmat qiladi (Platov Y., Zikirova va boshqalar, 2020) [4].

Turizm sohasida aqlli texnologiyalar ko‘plab ilg‘or texnologiyalardan, jumladan, yaqin atrofdagi 
aloqa (NFC), Wi-Fi va boshqa tarmoqlar, shuningdek, mobil texnologiyalar, iBeacons, aqlli teglar, 
mobil ilovalar, smart-kartalar, so‘nggi avlod veb-saytlari, ijtimoiy tarmoqlar, chatbotlar va boshqa-
lardan	iborat	boʻlishi	mumkin.	[5,6]

Aqlli turizm konsepsiyasi prinsiplardan keng foydalanishga asos solingan va barqarorlikka olib 
boruvchi yo‘nalishlarni o‘z ichiga olgan keng tushunchalar jamlanmasidir, chunki barqarorlik mavjud 
bo‘lmasa uni aqlli deb hisoblash mumkin emas. Shunday qilib, sayyohlik yo‘nalishida qo‘llaniladigan 
aqlli texnologiyalar mamlakatning barcha aholisini hayot sifatini yaxshilash orqali uning asosiy mua-
mmolarini	hal	qilishga	qaratilgandir.	Zarur	aqlli	xizmatlar	bilan	muvofiqlashtirilgan	texnologiyalar,	aqlli	
yo‘nalishlarni yaratish uchun barqaror turistik ishlab chiqarish va iste’mol qilish tizimi mavjudligidandir. 
Asosiy yo‘nalishlar bunday tizimning ishlashini ta’minlaydi, ijtimoiy va iqtisodiy adolat, axborotni 
boshqarish va ijobiy sayohat tajribalarini shakllantiradi. Intellektual yondashuv barqaror rivojlanish 
sharoitida turizm texnologiyasining yuksalishini nazarda tutadi va sayyohlik tajribasida qo‘llaniladi [7].

T A D Q I Q O T  M E T O D O L O G I YA S I
Tadqiqot ishida respublikamiz iqtisodiyotining transformatsiyalashuvi jarayonlari hamda jahonda 

yuz berayotgan turli iqtisodiy o‘zgarishlar, turizm sohasini kompleks rivojlantirish, turizm rivojla-
nishining iqtisodiy samaradorligini oshirishning obyektiv zarurati va ahamiyati o‘rganilib, mazkur 
yo‘nalish	 bo‘yicha	 olimlar	 va	 mutahassislarning	 fikrlariga	 tayangan	 holda	 kuzatish,	 analiz,	 baho-
lash, guruhlash, qiyosiy tahlil kabi usullar orqali turizmda aqlli turizmning rivojlanishini qo‘llab-quv-
vatlash darajalari bo‘yicha ba’zi tavsiyalar ishlab chiqilgan. Asosiy g‘oya quyidagilardan iborat, tur-
istik diqqatga sazovor joylarda tegishli yondashuvlarni qo‘llab, tashrif buyuruvchilarning ehtiyojlarini 
qondirish	 uchun	 aqlli	 texnologiyalardan	 yetarli	 darajada	 foydalanish	 va	 ularning	 tashrifini	 yanada	
jozibali, qiziqarli va esda qolarli qilishni ko‘zda tutadi.

T A H L I L  V A  N A T I J A L A R
Ozbekiston Respublikasi Vazirlar Mahkamasining 2021-yil 15-iyundagi “Raqamli iqtisodiyot va 

elektron hukumatning rivojlanish holatini reyting baholash tizimini yanada takomillashtirish chora-tad-
birlari to‘g‘risida”gi 373-son qaroriga asosan iqtisodiyot tarmoqlari, ijtimoiy soha va hududlarda raqamli 
iqtisodiyot va elektron hukumat rivojlanish holatini baholashning yagona reyting baholash tizimini 
joriy etish orqali kelgusida raqamli rivojlanishning tarmoq va hududiy dasturlarini ishlab chiqish uchun 
baholash	jarayonlarini	idoralararo	muvofiqlashtirishning	samarali	tizimi	joriy	etildi	[8].

Shu bilan bir qatorda mamlakatimizda turizm sohasida ham zamonaviy texnologiyalarning qan-
chalik muhimligi va o‘ziga xos jihatlarini rivojlanish tendensiyalarida ham, asosan bu sohada amalga 
oshirilib kelinayotgan va amaliyotga joriy etilayotgan loyihalarda ham namoyon bo‘lmoqda.

Tadqiqotimizning maqsadi turizmda aqlli texnologiyalarni qo‘llashning istiqbollarini ochib berish 
va	aqlli	turizmni	rivojlantirish	bo‘yicha	ilmiy	asoslangan	xulosa	va	takliflarni	ishlab	chiqishdan	iborat.	
Turistik diqqatga sazovor joylarga tegishli yondashuvlardan kelib chiqib tashrif buyuruvchilarning 
ehtiyojlarini	qondirish	uchun	aqlli	texnologiyalardan	yetarli	darajada	foydalanish	va	ularning	tashrifini	
yanada jozibali, qiziqarli va esda qolarli qilish. Yana mamlakatimizda AKT sohasini yanada rivojlant-
irish lozim.

1-rasm: Turizmda yaratilgan YaIM hajmi (mlrd. so‘m[13]

1-rasmdan ko‘rishimiz mumkinki turizmda yaratilgan YaIM hajmi 2020-yilda pandemiya sababli 
o‘z jozibadorligini yo‘qotgan va 2021-yilga kelib turistlar soni ortishni boshlashi bilan turizmning ham 
ulushi ortishni boshlagan, 2021-yilda 2020-yilga nisbatan 2344,6 mlrd. so‘mga yoki 52 %ga o‘sgan.

Iste’molchilar (turistlar) ehtiyojini aniqlash uzoq davom etadigan jarayon bo‘lib ular quyidagilarga 
bo‘linadi:

● sayohatdan oldingi tayyorgarlik bosqichi;

● faol turizm bosqichi; 

●	 sayohatdan	keyingi	fikrlash	bosqichi.	

Tayyorgarlik bosqichi (sayohatdan oldin) ma’lumot qidirish, qaror qabul qilish va sotib olish jaray-
onlari bilan ifodalanadi. Faol bosqichda iste’molchi tanlagan hududning o‘zida joylashgan faol ele-
mentlari bilan o‘zaro aloqada bo‘lishi nazarda tutiladi. Bunda qiymat ishtirok etadi va jalb qilish orqali 
yaratiladi.	Va	nihoyat,	fikrlash	(aks	ettiruvchi)	bosqichi	turistning	xotirasini	o‘z	ichiga	oladi	ya’ni	taas-
surotlarini bayon etish bosqichidir.

2-rasm: Internet tarmog‘iga mobil aloqa orqali ulangan abonentlar soni (ming kishi)[14]

2-rasm asosida aytishimiz mumkinki yildan-yilga mobil aloqa yordamida internet saytlardan foy-
dalanuvchilar soni ortib bormoqda, bu esa turizmda aqlli texnologiyalardan foydalanishga ehtiyoj 
ko‘payotganini anglatadi va shu bilan birga mavzuning dolzarbligini ham ko‘rsatib beradi.

Tadqiqotimiz uchun turistlar ko‘p uchraydigan Toshkent shahrida joylashgan Hazrati Imom 
majmuasini oldik. Chunki bu majmua turistik diqqatga sazovor va tadqiq qilish uchun eng mos hudud-
lardan biri hisoblanadi. Hudud bizga quyidagilarni taminlashga qodir:

● iste’molchilarning xatti-harakatlarini o‘rganishga kompleks yondashuvlarni shakllantirish;

● sotib olish yo‘lining bosqichlarini ochib berish;

● aqlli texnologiyalarning tashrif tajribasiga ta’siri bo‘yicha tadqiqot farazlarini shakllantirishga 
imkon beradi.

So‘nggi paytlarda sayyohlar sayohatning barcha bosqichlarida ko‘plab aqlli texnologiyalardan 
foydalanmoqdalar. Dastlabki bosqich: tashrif buyurishdan oldin sayyohlar sayyohlik xizmatlari haqida 
malumot topish va turistik diqqatga sazovor joylarni tanlash, shuningdek bron qilish uchun aqlli tex-
nologiyalardan foydalanadilar, sayohat qilish uchun zarur bo‘lgan turistik mahsulotlar va xizmatlarni 
onlayn internet orqali izlaydilar. Bu esa aqlli texnologiyalarni qo‘llash orqali ularga mamlakat joziba-
dorligi ko‘rsatib berishga yordam beradi.

Qidiruv, taqqoslash va rejalashtirish jarayonida sayyohlar avvalo haqiqiy sharhlarga ishoni-
shadi ya’ni ijtimoiy tarmoqlardagi tajriba va tavsiyalarga chunki turistik mahsulotni sotib olish ma’lum 
bir xavf bilan birga kelishi mumkin. Ko‘pincha raqamli platformalarda joylashtirilgan foydalanuvchi 
tomonidan yaratilgan ma’lumotlarga qarab qaror qabul qilinadi. Bu turistik diqqatga sazovor joylar 
haqida ma’lumot bo‘lib bu xavfni minimallashtirish uchun juda foydali qaror qabul qilishdir.

Aqlli	 texnologiyalar	 sayyohlarga	 diqqatga	 sazovor	 joylariga	 o‘z	 takliflarini	 yanada	 qulay	 va	
arzonroq	qilishga	imkon	beradi.	Mobil	turistik	qoʻllanmalar,	mobil	tizimlar,	navigatsiya	tizimlari,	naqd	
pulsiz	va	kontaktsiz	 toʻlovlar	 tizimlari,	ortiqcha	yuklarni	boshqarish	 tizimlari	eng	ko‘p	 ishlatiladigan	
intellektual texnologiyalardir. Bunday texnologiyalar sayyohlarning tashrif buyurish jarayonini bosh-
qarish qobiliyatini oshiradi. O‘z navbatida, bu tashrif davomida ijobiy hislar shakllanishiga olib keladi 
va shu bilan sayyohlarning zavq tuyg‘usini yaxshilaydi. Mobil qurilmalar sayohat paytida ma’lumot va 
muloqotga kirishishni ta’minlash uchun ishlatiladi va bu turistlar uchun qulaydir. 

Aqlli texnologiyalar sayohatning faol bosqichiga ijobiy ta’sir korsatadi, moslashuvchanlikni oshi-
radi, qulaylikni ta’minlaydi va shakllanishiga yordam beradi. Aqlli texnologiyalar sayyohlarga mua-
mmolarni aniqlash va hal qilishga yordam berishi mumkin deb taxmin qilamiz. Ikki oy davomida olib 
borilgan tadqiqotlarimizda 416 ta so‘rovnoma yig‘ildi. Uni 1-jadvalda ko‘rishimiz mumkin (1-jadval). 

1-jadval: Respondentlarning demografik profili[15]
Xarakteristikasi Foizi

Jinsi

Ayollar 62

Erkaklar 48

Yoshi

18-30 64

31-50 26

51+ 10

Bandlik

Oquvchi va talabalar 36

Ishlayotgan 54

Ishsiz 2

Nafaqaxo‘r 8

Xuddi shu manbaga ko‘ra tahlil natijalari 2-jadvalda keltirildi. Ya’ni:

2-jadval: Tahlil natijalari (foizda)[15]

Ko‘rsatkichlar Dastlabki bosqich Faol bosqich Refleks bosqichi

Ma’lumotni qidirish va yig‘ish 0,713

Xatarni minimallashtirish 0,635

Qiziqishning shakllanishi 0,751

Ishonch hosil qilish 0,728

Navigatsiya va aloqadan foydalanish 0,698

Qulayliklar bilan ta’minlanish 0,705

Moslashuvchanlik (tuyg‘u va zavq) 0,743

Qisqa muddatli qarorlar qabul qilish 0,571

Xotiralarning to‘planishi 0,794

Xotiralarni esga olish 0,754

Tajriba almashish 0,711

Baholash 0,772

Taqdim etilgan natijalar tadqiqotimiz tahminlarini tasdiqlanganini ko‘rsatadi. Aqlli texnologiyalar 
“mijoz sayohatining” barcha bosqichiga ta’sir etib, turistik diqqatga sazovor joylarga tashrif buyur-
ishda ijobiy tajriba yaratadi. 

X U L O S A  V A  T A K L I F L A R
Tadqiqotimiz natijasida turistlar tomonidan qo‘llaniladigan intellektual texnologiyalar turistik 

diqqatga sazovor joylarga tashrif buyurishning ijobiy tajribasini shakllantirish uchun sharoit yaratishi 
aniqlandi. Sayyohlar yuqori sifatli tajribaga katta umid qiladilar. Bu umidlar shartli texnologiya bilan 
qamrab olingan va texnologik taraqqiyot bilan mustahkamlangan. Binobarin, turistik diqqatga sazovor 
joylar	o‘z	tashrif	buyuruvchilari	uchun	takliflarini	yaratishi,	xizmat	ko‘rsatishda	ustunlik	qiluvchi	infra-
tuzilma va xizmatlarni amalga oshirishi kerak. Bu borada aqqli turizm texnologiyalaridan foydalanish 
vaqtni tejashga va turistik joziabadorlikni oshirishga xizmat qiladi.

Aqlli texnologiyalar turistlarning ehtiyojlarini qondirishga yordam beradi va ular to‘g‘ri ishlab 
chiqilgan bo‘lsa, turistlarni maroqli sayohatini, ularning umidlarini tasdiqlashga yordam beradigan 
vositadir. Ushbu texnologiyalar tashrif buyuruvchilarning ijobiy va esda qolarli tajribasini yaratish 
uchun samarali ishlatilishi mumkin.

Xulosa	qilib	aytadigan	bo‘lsak,	 tadqiqot	natijalari	 turistlarning	 taxminlari	va	 talablariga	muvofiq	
turistik diqqatga sazovor joylar tomonidan aqlli texnologiyalarni mos ravishda loyihalash va ulardan 
foydalanish yo‘nalishlarini ko‘rsatadi. Aqlli texnologiyalardan to‘g‘ri foydalanish qiziqarli va esda qol-
arli tajribalarni yaratishga yordam beradi, bu aqlli turizmni boshqarish tizimiga jalb qilingan har bir 
kishi uchun juda muhim manbaadir.

